
	ՀՀ աշխատանքի և սոցիալական հարցերի նախարարություն
	24.08.2023 թ.

	
	N ՆՄ/ԳԽ/21132-2023

	1. Նախագծի վերնագրում «ԴԵԿՏԵՄԲԵՐԻ 2-Ի» բառերն առաջարկում ենք փոխարինել «ԴԵԿՏԵՄԲԵՐԻ 20-Ի» բառերով:
	
	Ընդունվել է։
Կատարվել է ուղղում։  

	2. Նախագծով 1-ին կետի 3-րդ ենթակետով առաջարկվում է որոշման 8-րդ կետը լրացնել 13.1-ին ենթակետով: Այս առումով առաջարկում ենք 8-րդ կետը 13.1-ին ենթակետով լրացնելու փոխարեն դիտարկել Կառավարության 2012 թվականի դեկտեմբերի 20-ի N 1676-Ն որոշման N 1 հավելվածում նոր 8.1-ին կետ լրացնելու նպատակահարմարությունը՝ հաշվի առնելով, որ Կառավարության 2012 թվականի դեկտեմբերի 20-ի N 1676-Ն որոշման N 1 հավելվածի 8-րդ կետի տարբեր ենթակետերով կան տվյալներ, որոնք «Եկամտային հարկի, շահութահարկի և սոցիալական վճարի անձնավորված հաշվառման մասին» օրենքում լրացում կատարելու մասին» 2023 թվականի մայիսի 3-ի ՀՕ-162-Ն օրենքի 1-ին հոդվածով սահմանված չեն, օրինակ, հայրանունը (հայրանունը` առկայության դեպքում) կամ ծննդյան օրը, ամիսը, տարեթիվը։ Հետևաբար, առաջարկում ենք փորձնակի և աշակերտի համար գրանցման հայտի տվյալները ներկայացնել առանձին կետով, որտեղ կնշվեն միայն ՀՕ-162-Ն օրենքով սահմանված տվյալները։

	
	Ընդունվել է մասնակի։
Կառավարության 2012 թվականի դեկտեմբերի 20-ի N 1676-Ն որոշման N 1 հավելվածի 8-րդ կետի 1-5-րդ ենթակետերը վերաբերվում են ֆիզիկական անձանց և կարիք չկա դրանք կրկնել փորձնակի և աշակերտի համար։
 Միաժամանակ, նախագծով նախատեսվել է, որ որոշման N 1 հավելվածի 8-րդ կետի 1-ին և 3-րդ ենթակետերով՝ ֆիզիկական անձի հայրանունը և ծննդյան ամսաթիվը փորձնակի և աշակերտի համար գրանցման հայտում չի պահանջվում ներառել, հաշվի առնելով, որ «Եկամտային հարկի, շահութահարկի և սոցիալական վճարի անձնավորված հաշվառման մասին» օրենքում լրացում կատարելու մասին» 2023 թվականի մայիսի 3-ի ՀՕ-162-Ն օրենքի 1-ին հոդվածով տեղեկատվական բազա այդ տվյալները ներառելու պահանջ սահմանված չեն։     


	ՀՀ ֆինանսների նախարարություն
	24.08.2023 թ.

	
	N01/2-3/16644-2023

	    «Հայաստանի Հանրապետության կառավարության 2012 թվականի դեկտեմբերի 2-ի թիվ 1676-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	
	Ընդունվել է ի գիտություն։


	ՀՀ արդարադատության նախարարություն
	20.09.2023 թ.

	
	N /27․2/41530-2023

	«Հայաստանի Հանրապետության կառավարության 2012 թվականի դեկտեմբերի 2-ի N1676-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առարկություններ չունենք:		
	
	Ընդունվել է ի գիտություն։  



